
Tovuglar Gepatozining Etiopatogenezi Va Klinik — Gematologik
Ko’rsatkichlari

Raxmonov U. A. 1, Norboyev Q. N. 2, Yunusov X. B. 3

Annotasiya: Tuxum yo’nalishidagi tovuqlarda gepatoz vitamin-mineral moddalar almashinuvi
buzilishi ogibatida jigar funksional holatining buzilishi bilan xarakterlanadi. Bunda tovuglar tuxum
mahsuldorligining kamayishi, pat va parlarning hurpayishi, toj va sirg‘alarning oqgarishi, gipodinamiya,
ishtahaning pasayishi, o‘sishdan qolish, origlash kabi simptomlar bilan xarakterlanadi. Qondagi
alaninaminotransferaza, aspartataminotransferaza, ishqoriy fosfataza fermentlari faolligining ortishi,
umumiy xolesterin migdorining ortishi bilan kechishi aniglangan.

Kalit so’zlar: tovuglar, gepatoz, jigar hujayralari, vitaminlar, minerallar, kalsiy, fosfor, umumiy
ogsil, bilirubin, aminokislotalar, lizin, triptofan, tokoferol.

Mavzuning dolzarbligi: Bugungi kunda dunyo miqyosida parrandachilik jadal rivojlanib borayotgan
serdaromad sohalardan biri bo‘lib, parrandalarning serpusht va tez yetiluvchanligi hisobidan ozig—
ovqgat xavfsizligini ta’minlashda muhim ahamiyat kasb etadi. Ushbu soha ekologik jihatdan toza va
sifatli parranda go‘shti, undan tayyorlanadigan parhez go‘sht mahsulotlari, tuxum va pat ishlab
chigarish imkoniyatini beradi. Dunyo aholisining son jihatdan oshib borishi bilan bir paytda go‘sht
mahsulotlari yetishtirish va iste’moli bo‘yicha parranda go‘shti ikkinchi o‘rinda turadi. Parranda
go‘shti tarkibi jihatidan har xil kimyoviy elementlarga boy bo‘lib, tez hazm bo‘lish xususiyatlariga
ko‘ra chorva mollari go‘shtidan ustunlik qiladi. Shu sababli parrandachilik xo‘jaliklaridan tizimli
ravishda foydalanish, aholini sifatli parranda go‘shti va tuxum mahsulotlari bilan uzluksiz ta’minlash,
ichki va tashqi bozorlarida, mahalliy parrandachilik mahsulotlarini sotishni ko‘paytirishga qaratilgan
chora-tadbirlar tizimini ishlab chigish muhim ilmiy va amaliy ahamiyat kasb etadi.

Tuxum yo‘nalishidagi tovuqlar orasida moddalar almashinuvi buzilishi kasalliklari, shu jumladan,
gepatozi ko‘p qayd etilib, aksariyat hollarda yashirin holda surunkali kechadi. Kasallik oqibatida
tovuglarda tuxum mahsuldorligining kamayishi, tuxum sifatining buzilishi, ozigalar sarfi va boshga
veterinariya xarajatlarining ortishi kuzatiladi. Shu boisdan mazkur muammoning samarali yechimlarini
ishlab chigish borasida olib boriladigan ilmiy tadgigotlarga alohida etibor garatilmogda. Tovuglarda
gepatozni aniglash va kasallikni oldini olish bilan tovuglar mahsuldorligini oshirish va ulardan
foydalnish muddatining uzayishiga erishiladi. Bugungi kunda tovuglarda gepatozni ertachi diagnostika
gilish va oldini olishning guruhli usulini ishlab chigish va amaliyotga joriy etish muhim dolzarb
hisoblanadi.

Gepatodistrofiya (jigarning distrofiyasi) — bu jigarning patologik holati bo‘lib, unda jigar
hujayralarida metabolik jarayonlar buzilishi tufayli strukturaviy va funksional o‘zgarishlar yuz beradi.
Ushbu jarayonda hujayralarning normal faoliyati buzilib, jigar to‘qimalarida ortiqcha moddalar
(masalan, yog‘lar, glikogen yoki toksik birikmalar) to‘planadi, bu esa jigar faoliyatining pasayishiga
olib keladi [1; 3].

Tovuglarda gepatozning eng keng targalgan shakli - steatoz, yoki jigarning yog'li distrofiyasi.
Jigarning yog'li distrofiyasi, ya'ni gepatoz, jigar hujayralarida yog'ning to'planishi natijasida yuzaga
keladi. Kasallikning xavfi shundaki, gepatoz uzoq vaqt davomida yashirin shaklda, ya'ni klinik

belgilarsiz o'tadi. Yog'li gepatoz ko'pincha tovuglarni ishlab chigarish davrining oxirida ta'sir giladi,
lekin ba'zan 6-8 oylik tuxum ishlab chigaruvchi tovuglarning 30-40% ni yarogsiz holatga kelishiga
sabab bo’ladi. Kasal tovuqlardan olingan tuxumlarni tovarlilik va to’yimliligi pasayishi bilan
birgalikda inkubasiya uchun ham salbiy ta’sirga ega [2,6].

Mutaxassislarning xulosalariga ko’ra inson sog’lom bo’lishi uchun bir yilda o’rtacha 9,648 kg
parranda go’shti va 121 dona tuxum iste’mol qilishi zarur. Yurtimizda hozirgi kunda tuxum
yo’nalishidagi tovuqlarning zamonaviy krosslaridan “Lomann” (Germaniya), “Xoy-Layn” (AQSh) va
Rodlonit-3 (Rossiya) zotlari urchitilmogda. Ular asosan tarkibida vitaminlar, makro va
mikroelementlar bo’lgan premikslar bilan boyitilgan yemlar bilan oziqlantiriladi. Parrandalarning
yoshi, zoti, vazni va mahsuldorligini inobatga olib oziglantirish gipovitaminozlarning oldini olishda
katta ahamiyatga ega [4;7].

Parrandalarning vitaminlarga nisbatan ehtiyojlarining to’liq qondirilmasligi modda almashinuvi
buzilishi kasalliklarining rivojlanishi, tana vazni va tuxum mahsuldorligining kamayishi hamda
jigarning distrofik o’zgarishlariga sabab bo’ladi [5].

Parrandalarning vitaminlar va mineral moddalar almashinuvining buzilishi ogibatida jigar
funksiyasining buzilishi bilan kechadigan kasalliklari fermer xo’jaliklariga katta iqtisodiy zarar
yetkazmokda. Iqtisodiy zarar parrandalarning o’sish va rivojlanishdan qolishi, tuxumga kirishining
kechikishi yoki tuxum sonining kamayishi, mahsulot sifatining pasayishi, mahsulot ishlab chigarish
uchun oziqa sarfining ko’payishi va mahsulotlar tannarxining qimmatlashuvidan kelib chiqadi [3].

Tovuglarda retinol jigarda zahira holida to’planib turadi va ehtiyojga yarasha sarflanadi. Organizmda
retinolning yetishmovchiligi ogsil, yog’lar, fosfor va boshqa moddalar almashinuvining buzilishi va
jigarning distorofiyasiga sabab bo’ladi. Retinol yosh organizmning normal o’sishi va rivojlanishini,
katta yoshda ko’payish faoliyati va mahsuldorlikni ta’minlovchi omil hisoblanadi. Uning tanqisligida
shillig pardalarning kreatinizasiyasi, hazm va nafas tizimi kasalliklariga moyillikning ortishi, suyak va
nerv to’qimasi rivojlanishining buzilishi, ko’z kasalliklarining kelib chiqishi va organizmning
immunobiologik xususiyatlarining izdan chigishi kuzatiladi [4,6].

Tadqgiqotning magsadi. Tuxum yo’nalishidagi tovuqlarda gepatozni iqtisodiy zarari aniqlash,
sabablari va klinik belgilarini o’rganish hamda oldini olish usullarini ishlab chiqishdan iborat.

Tadgiqgotlar joyi, obyekti va usullari. Tuxum yo‘nalishidagi tovuqlarda gepatozni etiopatogenezi,
kelib chiqish sabablari, klinik belgilari, jigarning funksional o’zgarishlarini aniqlash maqgsadida
Pastdarg’om tumanidagi K.Eldor parrandachilik fermer xo’jaligiga qarashli Lomann-Braun-Klassik
zotli tovuglarda dispanser tadgiqotlar olib borildi. Universitet vivariyasida MEGA LOYIHA doirasida
tashkil etilgan tovugxonada eksperimental tekshirishlar o‘tkazildi.

Xo’jalikda tanlab olingan 50 dona tovuglardan 4 oylikdan boshlab, tuxum qo’yish davrida 5 oy
davomida har oyda bir martadan klinik-gematologik tekshirishlar o’tkazildi. Ularda klinik
tekshirishlar orqali toj va sirg’alar rangi, pat va tumshuqlarning holati o’rganib borildi. Tuxum
mahsuldorligi va tuxum tarkibining biokimyoviy ko’rsatkichlari aniglandi.

Tovuglardan olingan gon namunalarini laboratoriya tahlillari “Samarqand Diagnostik™ tibbiyot klinik
laboratoriyasi, Ichki yuqumsiz kasalliklar kafedrasining “Gematologiya” laboratoriyalarida o‘tkazildi.
Tovuglardan olingan gon namunalarida morfobiokimyoviy tekshirishlar umumgabul gilingan usullarda
o’tkazildi. Qondagi glyukoza Contour plus markali glyukometr yordamida, qon zardobida umumiy
ogsil (Refraktometrik usul), umumiy kalsiy (V.P.Vichev, L.V.Karakashov usuli), anorganik fosfor
(Puls bo‘yicha V.F.Kromsislov va L.A.Kudryavseva usuli) migdorlari aniglandi.

Qondagi fermentlar faolligi Cobas ¢ 311 markali biokimyoviy analizatorida tekshirildi.

Olingan natijalar va ularning tahlili. Dispanser tadgiqotlar o’tkazish davomida, tovuqlarning oziga
rasionlari tahliliga ko’ra tovuqlar rasionida bug’doy doni 32 % ni, makka doni 22,85 % ni, soya shroti
18 % ni, kungaboqar shroti 11,34 % ni, o’simlik yog’i 2,26 % ni, monokalsiyfosfat 0,65 % ni,
izvestnyak 10,4 %, premiks 2,5 % tashkil etdi. Rasionning umumiy to’yimliligi 100 g omuxta yem

tarkibida 264,0 kkal almashinuv energiyasi, 16 % xom protein, 5,1 % kletchatka, lizin 0,70, metionin
0,30 %, treonin 0,42 %, kalsiy 3,1%, fosfor 0,64 % ni tashkil etdi. Tovuqglar rasionining to’yimliligi
(V.Dalakyan va. b. (1980), A.P.Kalashnikov, V.LFisinina, N.L.LKleymenova, (2003) bo’yicha)
oziqlantirish me’yorlariga nisbatan taqqoslab aniqlandi. Rasionda oziqlantirish me’yorlariga nisbatan
26 kkal almashinuv energiyasining, kalsiyni 0,5% ga, fosforni 0,06% ga, 300 XB retinolni, 80 XB
xolekalsiferolni, 0,2 mg tokoferolni, 0,5 mg askorbin kislotasini, 5 mg xolin xloridni (B4) yetishmasligi
aniglandi. Tuxum quyish paytida tovuglar rasionidagi bunday yetishmovchiliklar parrandalar
organizmida jigar funksiyasining izdan chigishi, moddalar almashinuvi buzilishlarining rivojlanishiga
sabab bo’lishi tadqiqotlarda aniglandi.

Tovuglarda dispanser tekshirishlar orgali 4 oylik tovuglarning 23,5 foizida umumiy holsizlanish, toj va
sirg‘alarning  oqgarishi, gipodinamiya, ishtahaning pasayishi, o‘sishdan qolish, origlash,
mahsuldorlikning pasayishi, terining yupgalashishi va quruglashishi, patlarning hurpayishi va
patlarning tushishi kuzatildi.

Tovuglarning 5 oylik davrida 36,0 foizida umumiy holsizlanish, toj va sirg‘alarning oqarishi,
gipodinamiya, ishtahaning pasayishi, o‘sishdan qolish, oriqlash, mahsuldorlikning pasayishi kuzatilib,
patlarning hurpayishi kuzatildi va patlarning tushishi kuzatildi.

Tovuglarning 6 oylik yoshida 45,5 foizida umumiy holsizlanish, toj va sirg‘alarning oqarishi,
gipodinamiya, ishtahaning pasayishi, o‘sishdan qolish, origlash, mahsuldorlikning pasayishi kuzatilib,
terining yupqalashishi va quruglashishi, patlarning hurpayishi, patlarning tushishi kabi belgilar
kuzatildi. Bu ko’rsatkichlardan tovuqlarda tuxum berishning kuchaygan davrlarida vitamin-mineral
almashinuvi buzilishi bilan bog’liq jigar distorofiyasining kuzatilishidan dalolat beradi.

Tovuglardan olingan gon namunalarida biokimyoviy tahlil gilinganda 4 oylikda gondagi gemoglobin
miqdori o‘rtacha (meyor 120-160 g/L) 102,7+2,5 g/l ni, glyukoza-5,58+0,4 mmol/l ni, qon zardobidagi
umumiy ogsil-51,6+0,12 g/l ni, umumiy kalsiy-3,14+0,31 mmol/l ni, anorganik fosfor-2,32+0,3
mmol/l ni tashkil gildi.

Tovuglarning 5 oylikda qondagi gemoglobin miqdori o‘rtacha 92,6+2,1 g/l ni, glyukoza-5,39+0,32
mmol/l ni, gon zardobidagi umumiy ogsil-47,2+0,11 g/l ni, umumiy kalsiy-3,02+0,2 mmol/l ni,
anorganik fosfor-1,92+0,1 mmol/l ni tashkil qildi va 6 oylikda gemoglobin miqdori o‘rtacha 86,6+1,8
g/l ni, glyukoza-5,28+0,21 mmol/l ni, gon zardobidagi umumiy ogsil-43,4+0,14 g/l ni, umumiy kalsiy-
2,78+0,4 mmol/l ni, anorganik fosfor-1,66+0,4 mmol/l gacha kamayishi xarakterli bo‘ldi.

Tovuqglar qonidagi ALT (Alanin aminotransferaza) faolligi 4 oylikda o’rtacha 28,5+0,06 IU/L, 5
oylikda 38,6+0,08 IU/L, 6 oylikda 46,2+0,06 IU/L ( me’yorda 5-40 IU/L) ni, AST (Aspartat
minotransferaza) faolligi shunga mos ravishda 12,6+0,08 1U/L, 22,6+0,08 1U/L, 42,4+0,04 1U/L ni
(meyorda 10-40 IU/L) tashkil etdi. IF (Ishqoriy fosfataza) faolligi tuxum berish davrida oshishi
kuzatilib, tovuqlarning 4 oyligida o’rtacha 49,8 £1,6 IU/L, 5 oyligida o’rtacha 65,6+1,8 IU/L, 6
oyligida o’rtacha 84,6+1,2 IU/L (meyo’rida 44-147 1U/L) ga ortganligi aniglandi.

Tovuglar qonidagi umumiy xolesterin miqdori 4 oylikda o’rtacha 2,8+0,06 mmol/l, 5 oylikda 4,8+0,06
mmol/l, 6 oylikda 6,2+0,08 mmol/l gacha ortganligi (Me’yorida 3.6-5.2 mmol/L) aniglandi.

Xulosa. Tuxum yo’nalishidagi Lomann-Braun-Klassik zotli tovuglarda gepatoz umumiy holsizlanish,
toj va sirg‘alarning ogqarishi, gipodinamiya, ishtahaning pasayishi, o‘sishdan qolish, origlash,
mahsuldorlikning pasayishi, terining yupqalashishi va quruglashishi, patlarning hurpayishi va ayrim
joylarda tushishi xamda qgorin devori pastki gismining galinlashuvi kabi klinik belgilar hamda ALT
(Alanin aminotransferaza), AST (Aspartat minotransferaza), IF (Ishqoriy fosfataza) faolliklarining
ortishi, umumiy xolesterin miqdorining miqdorining ko’payishi bilan kechadi.

